
                                                                                                                                                                                          Расланды:

                                                                                                                                                                                             Педагогик берләшмә беркетмәсе №1
                                                                                                                                                                                              « 31 » август 
2016 – 2017 нче уку елы
10  нчы сыйныфта татар әдәбиятыннан  эш программасы  түбәндәге документларга нигезләнеп төзелде:

               -  Россия Федерациясе Мәгариф һәм Фән министрлыгы приказы (05.03.2004 № 1089) “ Башлангыч гомуми,төп гомуми һәм урта (тулы) гомуми  Мәгариф дәүләт стандартлары федераль  компонентын раслау турында”

                 - 2015 нче елның 23 июнендәге 609 нчы номерлы Россия Федерациясе Мәгариф һәм Фән министрлыгы приказы:  “Башлангыч гомуми,төп гомуми   һәм урта (тулы) гомуми белем өчен мәгариф дәүләт стандартлары федераль  компонентына үзгәрешләр кертү” .  Россия Федерациясе Мәгариф һәм Фән  министрлыгының  2004 нчы елның 5 мартында 1089 нчы номерлы приказы нигезендә расланган 

                  - Татарстан Республикасы Апас муниципаль районы муниципаль бюджет гомуми белем бирү  учреждениесе “Морзалар урта гомуми белем бирү мәктәбе”нең  төп гомуми  белем дәүләт стандартының федераль компонентын гамәлгә ашыручы төп белем программасы;

     (Основной образовательной программы основного общего образования муниципального бюджетного общеобразовательного учреждения «Мурзинская  средняя общеобразовательная школа» Апастовского муниципального района Республики Татарстан, реализующего Федеральный Государственный  образовательный стандарт основного общего образования)

                 - Татарстан Республикасы Апас муниципаль  районы  муниципаль бюджет гомуми белем бирү  учреждениесе “Морзалар урта гомуми белем бирү мәктәбе” нең  2016 нче елның 31 нчы  августындагы    1нче номерлы педсовет  карары һәм 2016 елның 1 сентябрендәге № 47 приказы буенча 2016/17 нче  уку елына кабул ителгән укыту планы

Уку  предметына  гомуми характеристика

10  нчы сыйныф өчен "Әдәбият" курсының эш программасы Татарстан Республикасы Мәгариф һәм фән министлыгы тарафыннан расланган “Татар урта мәктәпләре өчен   әдәбият  программалары”  – Казан,”Мәгариф” 2010.,А.Г.Әхмәдуллин, Ф.Г.Галимуллин,М.Г.Хәсәнов, И.З.Нуруллин тарафыннан төзелгән “Әдәбият. 10 сыйныф”, К.”Мәгариф”, 2011, “Әдәбияттан хрестоматия. 10 сыйныф”, К. “Мәгариф”, 2005 дәреслекләренә нигезләнеп төзелде.
Дәреслек 
А.Г.Әхмәдуллин, Ф.Г.Галимуллин,М.Г.Хәсәнов, И.З.Нуруллин . “Әдәбият. 10 сыйныф”, К.”Мәгариф”, 2011, 

“Әдәбияттан хрестоматия. 10 сыйныф”, К. “Мәгариф”, 2005 

9-11 нче сыйныфларда татар әдәбиятыннан урта (тулы) гомуми белем бирүнең максатлары

1. Татар әдәбиятының тарихи барышы турында гомуми караш булдыру.

2. Татар әдәбиятының барышын, аның аерым чорлардагы торышын, чор әдәбиятының йөзен билгеләүче язучылар иҗатын  анализларга һәм бәяләргә өйрәтү.

3. Әдәби-теоретик белемнәр нигезендә әдәби әсәрнең, язучы иҗатының, чор әдәбиятының, гомумән, татар әдәбиятының үзенчәлекләрен табарга күнектерү.

4. Текст һәм башка мәгълүмати чаралар белән эшләү, аннан кирәкле мәгълүматны ала белү һәм аны тиешенчә үзгәртә алу күнекмәләрен үстерү.

Иҗади фикерләүдәге уртак һәм милли үзенчәлекләрне танырга өйрәтү.

Бурычлар
1. Өйрәнелгән әдәби әсәрләрне чорларның үсеш тәртибендә системалы итеп күзалларга ярдәм итү.

2. Әдәби әсәрнең эстетик кыйммәтен, төрен һәм жанрын билгеләргә өйрәтү.

3. Әдәби әсәрне анализлау күнекмәләре булдыру.

4. Шигъри текстларны яисә чәчмә әсәрләрдән өзекләрне ятлату.

5. Укучыда үз-үзен тәрбияләү күнекмәләре булдыру.

6. Бәхәсләрдә катнашу, оппонентларның фикерен исәпкә алып, үз карашларыңны раслау һәм дәлилләү күнекмәләре булдыру.

7. Рефератлар, докладлар әзерләргә өйрәтү.

8. Әдәби әсәрләр һәм ирекле темалар буенча сочинение язу күнекмәләрен үстерү.

9. Әдәбият теориясе, әдәбият тарихы, сәнгатьнең башка төрләре бергәлегендә укучыда әдәбиятны мөстәкыйль үзләштерерлек күнекмәләр булдыру һәм әдәбият-сәнгать белән даими кызыксыну тәрбияләү.

10. Матур әдәбиятта халык тарихы, милләт язмышы гәүдәләнешенә укучыларның игътибарын туплау.

11. Укучыда мәктәпне тәмамлап чыккач та матур әдәбият укуга ихтыяҗ булдыру. 

12. Әдәби әсәрнең эстетик кыйммәтен, поэтикасын аңларлык эстетик зәвык булдыру.

13. Укучыларда кешелеклелек, горурлык, үз кадереңне белү хисләре тәрбияләү.

Укыту фәненең уку планында тоткан урыны

     10 нчы сыйныфта  эш программасы  атнага 2 сәгать исәбеннән елга 70 сәгатькә төзелде

Сочинение - 5

        Дәрестән тыш уку – 6

        10 нчы сыйныфта уку вакыты  елга 35 атнага исәпләнгән

        10 нчы сыйныфта татар әдәбиятыннан  белем бирү программасын үзләштерү еллык билге белән тәмамлана.

Укытуның планлаштырылган нәтиҗәләре
1. Әдәби-тарихи процессның төп закончалыкларын, этапларын, чор әдәбиятына зур өлеш керткән әдипләр иҗатын белү.

2. Мәктәп курсында өйрәнелгән әсәрләрне чорларның үсеш тәртибендә өзлексез барыш итеп күзаллау.

3. Әдәбият тарихы һәм теориясе буенча белемнәргә (тема, проблема, идея, пафос, образлар системасы, сюжет-композиция, телнең сәнгати сурәтләү чаралары, әдәби деталь) нигезләнеп, әдәби әсәрне анализлау һәм шәрехләү.

4. Әсәрне чорга хас әдәби юнәлеш белән бәйлелектә тикшерә һәм аңлата белү.

5. Классик әдипләребезнең тормыш һәм иҗат юлларының төп фактларын белү.

6. Әдәбият теориясенә караган иң әһәмиятле төшенчәләрне, аларның билгеләмәләрен белү (әдәби процесс, иҗат методы, сәнгатьчә алымнар-чаралар, анализ төрләре, язучының стиле, әдәбият һәм чор, шәхес һәм җәмгыять бәйләнешләре).

7. Татар әдәбиятында традицияләр һәм яңару процессы, жанрлар үсеше турында гомуми күзаллау булу.

Формалаштырылырга тиешле күнекмәләр

1. Әдәби әсәрне иҗтимагый һәм мәдәни тормыш күренешләре белән бәйлелектә аңлау.

2. Өйрәнелгән әсәрләр буенча яки бирелгән тема буенча сочинение яза белү.

3. Тәкъдим ителгән яки укучы үзе сайлаган әсәрләрне (шигырь, проза) яттан сөйләү.

4. Язучыларның иҗатларын, әсәрләрен чагыштырып уртак һәм аермалы якларын аңлата, бәяли белү.

5. Татар һәм рус телендәге әсәрләргә телдән һәм язмача фикереңне белдерә, аларга бәя бирә алу.

6. Дәреслек белән эшләү, конспектлар төзү, белешмә әдәбияттан (төрле сүзлекләрдән, тәнкыйть материалларыннан, фәнни чыганаклардан һ.б.) файдалану күнекмәләре булу.

Укыту фәненең эчтәлеге

	№
	Темалар
	

	
	
	сәгать саны
	Класстан тыш уку
	Бәйләнешле сөйләм үстерү

	1
	 ХХ  гасырда татар әдәдбияты Кереш.
	2
	
	

	2
	ХХ  йөз башындагы татар әдәбиятына күзәтү
	
	
	

	3
	Гаяз Исхакый. 
	7
	1
	1

	4
	Ф.Әмирханның. “Хәят” повесте.
	2
	
	

	5
	Г.Ибраһимов.“Яшь йөрәкләр” романы.
	3
	
	

	6
	Ш.Камал. “Акчарлаклар” повесте.
	2
	
	

	7
	ХХ йөз башы татар прозасы ирешкән уңышларны гомумиләштерү.
	1
	
	

	8
	ХХ йөз башы татар поэзиясенә күзәтү.
	1
	
	

	9
	Габдулла Тукай. 
	5
	
	

	10
	Дәрдемәнд
	2
	
	

	11
	Сәгыйт  Рәмиев. 
	3
	1
	

	12
	Мәҗит  Гафури 
	2
	
	

	13
	Нәҗип Думави
	2
	
	

	14
	ХХ йөз башы драматургиясенә күзәтү.
	2
	
	

	15
	Галиәсгар Камалның.
	3
	1
	1

	16
	Гафур Коләхмәтов
	2
	1
	

	17
	ХХ йөз башы әдәбиятына күзәтү рухында йомгак.
	1
	
	

	18
	Совет хакимияте башланганда татар әдәбияты.
	1
	
	

	19
	20 нче еллар әдәбияты. Әдәби процесска характеристика.
	2
	
	

	20
	Галимҗан Ибраһимов 
	4
	1
	1

	21
	Һади Такташ .
	4
	
	2

	22
	Ф.Әмирхан. “Шәфигулла агай”
	2
	
	

	23
	Кәрим Тинчурин
	3
	1
	2

	24
	Ел буена үткәннәрне кабатлау. Йомгаклау.
	1
	
	

	
	Барысы
	70


XXгасырда татар әдәбияты  

Кереш. Татар әдәбиятының Яңарыш чорына керүе. XX йөз татар әдәбиятында илдәге һәм дөньядагы сәяси-иҗтимагый хәлләр, бу гасырның социаль тетрәнүләре һәм революцияләр чагылышы. Әдәбиятның яңа үрләргә кү​тәрелүе, бу үсешнең тигез булмавы. 1905—1907 еллардан баш​лап 20 нче елларга кадәр дәвам иткән, 80 нче елларның икенче яртысыннан яңадан башланган күтәрелешнең 30—80 нче елларда хакимлек иткән ялган һәм ялгыш тенденция һәм принциплар киртәсендә узган чорлар белән аралашып килүе. Татар әдәбиятының яңа жанрларга һәм жанр төрләренә баюы. Халыкчан әдәби телнең формалашуы һәм үсүе, бу юлдагы аерым кимчелекләр. Язуда ике тапкыр графика алмаштыру​ның матур әдәбият үсешенә тискәре йогынтысы; аерым ал​ганда, традицияләрнең өзелүе.

Шәхес культы һәм татар язучылары. Бөек Ватан сугышы һәм татар язучылары. Сәясиләштерелгән тоталитар система һәм татар әдәбияты. 

XX йөз башындагы татар әдәбиятына күзәтү 

1905—1907 еллар инкыйлабы тудырган шартларда милли әдәбиятның чәчәк атуы. Язучы һәм заман. Язучы һәм милләт язмышы.

Татар әдәбиятының жанр һәм стильләр ягыннан баюы. Әдәбият теориясе. Иҗат методы турындагы төшенчәне киңәйтү. 

  Гаяз Исхакый 

Тормыш һәм иҗат юлы. Патша хөкүмәтенә каршы көрәше. Бу көрәштә төп омтылышлары, эшче-крестьян мәнфәгатьләрен кайгырту, аларны иҗтимагый изелүдән коткару максаты. Әдипнең милләт язмышы өчен борчылуы, татар милләтенең дини һәм колониаль изелүенә каршы чыгышлары, милли азат​лык көрәшендә катнаша башлавы. Г. Исхакыйның көрәш юлы, төрмәләрдә утыруы, сөргендә булуы, Төркиягә качып китүе, илгә яңадан кайтып, революцион көрәшне дәвам иттерүе.

Г. Исхакыйның беренче әсәрләре: «Кәләпүшче кыз», «Бай углы», «Өч хатын белән тормыш», «Ике гашыйк». Аларның XIX гасыр әдәбияты белән XX йөз башы әдәбиятына күчеш әсәрләре булуы. Болардагы төп проблемалар һәм образлар.

Г. Исхакый әсәрләрендә яңа әдәбиятның нигезләре салы​ну. «Ике йөз елдан соң инкыйраз» повесте. Аның татар әдәбияты һәм, гомумән, милләтнең үзаңы өчен әһәмияте.

«Теләнче кыз» романының өч кисәгендә төрле иҗат үзен​чәлекләре чагылышы. Сәгадәт һәм Габдулла образларындашул заман идеяләренең гәүдәләнеше, аларның башта мәгъ​рифәтчелек рухында, соңыннан тәнкыйди реализм мәсләгендә бирелеше. Кешене һәрчак сагалап торган бозыклык белән изгелек, мәрхәмәтлелек, сафлык сыйфатларының үзара көрәш-бәрелешен ышандырырлык вакыйгаларда күрсәтү.

Язучының «Тормышмы бу?», «Мулла бабай» кебек проза әсәрләре, «Алдым-бирдем», «Мөгаллим», «Тартышу», «Кыямәт», «Зөләйха» һ. б. драма һәм комедияләре турында мәгълүмат бирү. Боларда уздырылган милләт язмышы һәм социаль тигезлек өчен көрәш фикерләре. Әсәрләрнең үзәген тәшкил иткән конфликт — иске белән яңа тартышы. Бу һәм башка әсәрләрдә милли характерларның, милли гадәт-йолаларның, үзенчәлекләрнең гәүдәләнеше.

«Сөннәтче бабай» повесте. Әсәрнең халыкчан җирлеге. Сөннәтче картның рухи дөньясы, рухи кичерешләренең нечкә борылышлары, гадәт-йолаларга тугрылыкның кеше рухын матурлавы, кешене кеше итеп яшәтүе һәм шәхес буларак күтәрүе.

Г. Исхакый иҗатының татар әдәбияты өчен әһәмияте.

Әдәбият теориясе. «Конфликт» төшенчәсен тулырак аңла​ту. Иҗтимагый конфликт. Конфликтның башка төрләре.

Мөстәкыйль уку өчен. Г.Исхакый. «Ул әле өйләнмә​гән иде».
Бәйләнешле сөйләм үстерү.  Бирелгән темаларның берсенә сочинение  

 Фатих Әмирхан. «Хәят» повестенда бай татар зыялыларының гаилә тормышы һәм гореф-гадәтләре. Шул шартларда үскән татар кызының холкы тәрбияләнү, омтылыш-теләкләре чагылу. Рус дөньясы белән аралашып үскән яшь кешенең дөньяга һәм яшәү тәртипләренә карашында каршылыклар туу, моның ул шартларда мәҗбүрият булуы. Дини йолаларны үтәүнең күңелне сафландыруы, шул ук вакытта дини йола-гадәтләрне тарайтып аңлауның шәхес иреген киртәләүдәге роле. Язучының кешедәге күңел тирбәнешләрен бирүдәге табышлары 

Галимҗан Ибраһимов. «Яшь йөрәкләр». 

Романда төп сызык — яңарышка, рухи азатлыкка омтылыш. Җәләш, Сабир һәм Зыя образлары. Кеше җанының матурлык​ка сусавын, тынгысыз эзләнүләрен раслаган теләк-омтылышлар. Матурлыкның бер чагылышы буларак музыка. Мәхәббәттә бәхетсезлеккә, шәхеснең фаҗигасенә китергән сәбәпләр. Әсәрнең романтик пафосы, анда сурәтләнгән вакыйгаларның тормышчан җирлеге. Характерлар сурәтендә психологик бизәкләрнең муллыгы.


 Шәриф Камал. «Акчарлаклар» 

Әсәр турында VIII сыйныфта белгәннәрне искә төшерү. Әсәрдә гади хезмәт кешеләре, аларның рухи матурлыгы ча​гылу, эчке кичерешләр байлыгы. Бәхет ни ул? Акчаны мул​рак табу — бәхетнең үземе? Бәхет — кешеләрнең саф хисләре, күңелне чистарта торган эш-гамәлләре, бер-берләренә гадел мөнәсәбәтләре түгелме? Мондый сорауларга җавап эзләүгә этәрүдә әсәрнең исеме; аерым сәнгатьчә детальләре, вакыйга​ларның бирелеш рәвеше уйнаган роль. Кешеләр язмышында җәмгыять төзелешендәге каршылыклар чагылу.

Әдәбият теориясе. Образ турында тулырак мәгълүмат бирү. Символик образлар.
 Йомгак. Бүлекнең төп эчтәлеге: XX йөз башында татар прозасы ирешкән уңыш​ларны гомумиләштерү. Күренекле язучылар, аларның әсәр​ләре. Аларда татар җәмгыятенең тормышы, кешенең, төрле социаль катламнарның бу тормыштагы урыны һәм кыйммәте чагылу дәрәҗәсе. Әдәбиятка гади кешеләр, хезмәт иясе вәкил​ләре образлары килеп керү, аларның тормышчан сурәтләне​ше. Гуманизмның яңа сыйфатлар алуы. Әдәби юнәлешләр һәм агымнар: реализм (мәгърифәтчелек, тәнкыйди).

XX йөз башы татар поэзиясе (күзәтү рәвешендәге кереш). Әдәби төрләр: лирика һәм жанрлар (күңел лирикасы, фәлсәфи лирика, гражданлык лирикасы. Аның яңа баскычка күтәрелүе. Күренекле шагыйрьләр. Граж​данлык лирикасы көчәю. Сатира өлкәсендәге уңышлар. Жанр төрләре баю, сәнгатьчәлек җәһәтеннән казанышлар.

 Габдулла Тукай 

Тормыш баскычлары. Шагыйрьнең тәрҗемәи хәле турын​да моңарчы алган белемнәрне искә төшерү һәм гомумиләштерү, яңа фактлар белән таныштыру.

Шагыйрьнең беренче иҗат тәҗрибәләре. Аларда Урта га​сыр, XVIII—XIX йөзләр татар әдәбиятыннан, Көнчыгыш әдәбиятларыннан килгән аваз-мотивлар, кабатлаулар, табышлар. Үзәктә мәгърифәт һәм әдәп-әхлак мәсьәләләре торуы, дидактика принципларын үстерү.

Тукай иҗатында халык авыз иҗаты принциплары һәм традицияләренең көчәюе, җанлы сөйләм теленә якынаю. Риториканың кимүе, сурәтлелек арту.

Тукай шигъриятендә иҗтимагый рухның көчәюе. Соци​аль тигезлекне гомумкешелек идеалы итеп аңлау, аны төрле яклап раслау һәм яклау, конкретлаштыру. Милли моңнарга игътибар арту. Шагыйрь һәм чор. Дөньяны һәм яшәүнең мәгънәсен халыкчан позицияләрдән торып аңлату һәм тас​вирлау.

Тукай лирикасы, үзенчәлекләре. Лирик геройның шагыйрь шәхесенә хас билгеләре һәм халыкчан герой белән уртак иткән сыйфатлары. Шагыйрьнең эстетик идеалы.

Шагыйрь иҗатында табигать, җир, ил, халык образлары.

Милли поэзиягә Тукай керткән яңалыклар, табышлар. Башка халыклар әдәбиятларына Тукай иҗатының йогын​тысы.

Тукай — тәнкыйтьче, аның халык авыз иҗаты һәм милләт тарихы турындагы хезмәтләре.

Г. Тукай турында тәнкыйтьчеләр һәм әдәбият фәне.

Әдәбият теориясе. Иҗат методы буларак реализм.

Мөстәкыйль уку өчен. Т.Тукай. «Китмибез!», «Даһи​гә», «Сайфия», «ХөрмәтлеХөсәен ядкяре» шигырьләре; «Халык әдәбияты», «Тәнкыйть — кирәкле шәйдер» исемле мәкаләләре

Язучының тормыш юлы. «Сагыну».Лирик ге​рой кичерешләрендә Туган ил образы. Нәсер турында төшенчә. Инверсия. 

Дәрдемәнд

Шагыйрьгә», «Каләмгә хитаб», «Бүзләрем мана алмадым», «Без», «Яз чәчәге», «Гөрләгән сулар башында...», «Бертуганың чит тибәдер...», «Тел — илнең колагы», «Атам-анам йорты өчен...», «Илдә бер дуст булмаса гәр...».
Шагыйрьнең VII сыйныфта өйрәнгән әсәрләрен искә төшерү.

Дәрдемәнд шигырьләрендә лирик герой. Шәхес һәм җәмгы​ять, шәхес һәм Туган ил, туган халык, кеше һәм табигать мөнәсәбәтләренең оста сурәтләнеше. Язмыш фәлсәфәсе. Ли​рик геройның халык күтәрелешләренә, инкыйлаби үзгәреш​ләргә мөнәсәбәте; революцияләрдә шәхес иреге буылачак дип сиземләве. Шигырьләренең сәнгатьчә үзенчәлеге. Хикмәт тра​дицияләренең яңа югарылыкта дәвам иттерелүе.

 Сәгыйт Рәмиев 

Бүлекнең төп эчтәлеге: Тормыш һәм иҗат юлы. Яшьлек елларындагы рухи эзлә​нүләре. Иҗат эшчәнлегенең башлануы.

«Таң йолдызы», «Тавыш» газеталарында эшчәнлеге, бу ел​лардагы иҗаты. Иске тормышны кире кагу. «Яшә, Зөбәйдә, яшим мин!» һәм «Низамлы мәдрәсә» пьесалары, аларда уз​дырылган фикерләр: яңа, якты тормышка омтылу, шуңа хезмәт итү, иске, катып калган, милләтне артка сөйри торган тәртип​ләргә һәм гореф-гадәтләргә каршы булу, көрәшү. Бу әсәрләрдә мәгърифәтчелек традицияләре.

«Таң вакыты» шигыре — татар милләтенең уянуына, алга омтылышына ышаныч гимны.

С. Рәмиевнең дини өйрәтүләргә, руханиларга мөнәсәбәте. Шигырьләрендә бунтарь рухлылык мотивлары. Ярсулы, шаш​кын, тынгысыз, хөр фикерле һәм романтик лирик герой.

Шагыйрьнең «Идел» газетасындагы эшчәнлеге, бу чорда​гы иҗаты. Полициянең шагыйрьне эзәрлекләве. С. Рәмиев​нең инкыйлабларга мөнәсәбәте. Соңгы әсәрләре.

С. Рәмиев иҗатының төп үзенчәлекләре. Романтизмны ачык чагылдыруы. Татар шигыренә керткән яңалыклары. Көлкене сурәтләгән образларга мөрәҗәгать итүенең сәбәпләре, мондый образларның үзенчәлекләре.

Әдәбият теориясе. Иҗат методы буларак романтизм.

Мөстәкыйль уку өчен. С.Рәмиев. «Яшә,Зөбәйдә,яшим мин!»
Мәҗит Гафури 

 Бүлекнең төп эчтәлеге: «Шатлык шигыре», «Көннәребез», «Электрик фонарена хитаб», «Түгелгән яшь», «Татар хатыны», «Вөҗдан теләге», «Юктырсың ла, Алла!'..», «Ул кем?», «Хөррият иртәсе», «Бер төндә», «Татар җегетенә!», «Эшче», «Алтын тәре, бәрхет палас», «Ертылган сәхифәләр» шигырьләре, мәсәлләре.

М. Гафуриның түбән сыйныфларда өйрәнгән әсәрләрен искә төшерү. Шагыйрьнең иҗтимагый аң үсеше. Мәгърифәтчелектән — милли азатлыкка, милли азатлыктан иҗтимагый азатлык фикерләренә килүе. М. Гафури иҗатында шәхес иреге проблемасының акрынлап социаль ирек мәсьәләсе белән ал​маштырылуы. Гафури поэзиясенең «чорның күзе һәм кола​гы» булып әверелүе. Вакыт-вакыт гомумкешелек кыйммәтлә​ренең сыйнфый мәнфәгатьләр артында күләгәдә калуы. Тату​лык һәм мәрхәмәт хисләренең үч алу, җәза бирүгә омтылыш хисләре белән аралашып килүе. Болар арасындагы диалектик бәйләнешне күрү мөмкинлеге.

Совет чорында язган әсәрләрендә кеше бәхетен төрле тараф​ларда эзләве. Сыйнфый көрәшне тарайтып аңлау, вату, җимерү, үч алу мотивлары белән мавыгу, аларны нигезләү.

Гафури поэзиясендә лирик герой образы. Рухи азатлык идеяләренә ышанычның чагылуы.

Гафури иҗатының художество үзенчәлекләре. Прозасы турында кыскача мәгълүмат бирү.

Нәҗип Думави 

«Яз», «Золым», «Буш вакыт», «Татар», «Үтте, у тә...», «Мәх​бүс дустыма», «Сугыш», «Син — кеше!», «Сугыш, тәэссораты» һ. б. шигырьләре.

Думави шигъриятендә тормышның караңгы, шыксыз як​ларына җентекле игътибар, «халык кайгысын җырлау». Иҗти​магый мәсьәләләрнең үткен каралуы, һәртөрле хакимияткә, көчләүләргә каршылыкның ачык чагылышы. Шәхес иреген буып торган хәлләрне һәм сәбәпләрне сурәтләү.

Шигырьләрдә романтик мотивлар һәм рух; әсәрләрнең сәнгатьчә эшләнешендә үзенчәлекләр.

Н. Думави иҗатының әһәмияте.

XX йөз башы татар драматургиясе (гомуми күзәтү).

Жанрның оешып (формалашып) җитүе, төрләргә һәм жанр формаларына баюы. Татар профессиональ театры туу, төрле труппалар оешу. Бу хәлләрнең милли драматургия үсешенә тәэсире. 

Г. Исхакый пьесалары. Аларда иҗтимагый мәсьәләләрнең куелышы, хәл ителеше. Искелеккә каршылыкның чагылу дә​рәҗәсе. Инкыйлаби фикерләрнең гәүдәләнеше. Кеше менәзе-нең (характерының) баюы, яңа төр типлар барлыкка килү.

Г. Исхакый драматургиясендә милләт һәм дин язмышы мәсь​әләләренең сәнгатьчә хәл ителеше. «Зөләйха» драмасы.

Ф. Әмирхан драмаларында яңа һәм иске көрәше. Шәхес азатлыгы мәсьәләсе. «Яңа кешеләр» образлары. Милләт яз​мышы проблемасы.

С. Рәмиев, И. Багданов пьесаларында искелекне фаш итү, образлар системасы.

М. Фәйзи драматургиясе. «Кызганыч», «Галиябану», «Ак калфак» драмаларында шәхес иреге, хокук иреге мәсьәләләре​нең сәнгатьчә хәл ителеше. Романтик драма тудыру чарала​ры, романтик пафос һәм геройлар. Пьесаларда заманчалык рухы. Сәнгатьчә детальләрнең төгәллеге һәм халыкчанлыгы.

XX гасыр башында драматургиягә килгән яшь көчләр (Ф. Сәйфи-Казанлы,  К. Тинчурин, Ф. Бурнаш һ. б.).

Бу чор сәхнә әдәбиятының тематик байлыгы һәм сәнгатьчә үзенчәлекләре турында йомгак. 

 Галиәсгар Камал

 Тормыш һәм иҗат юлы. Мәгърифәт өлкәсендә күпьяклы эшчәнлеге.

Г. Камалның беренче пьесалары. Бала тәрбияләү, гаилә төзелеше, мәгърифәтле-зыялы булу турында үгет-нәсыйхәт, мәхәббәт проблемалары.

Драматургның сатирик комедияләре. Аларда куелган төп мәсьәләләр, тудырылган типлар. Татар җәмгыятенең кимче​лекләреннән көлү.

«Банкрот» комедиясе. Сюжеты һәм композициясе, образ​лар системасы. Акчага омтылышның кешене түбәнлеккә, оят​сызлыкка төшерү ихтималы. Кешеләрнең бер-берсенә карата ерткычлыгы, хәрәмләшү, алдашуының җирлеге. Комедиянең татар драматургиясе һәм театры өчен әһәмияте, бүгенге көн​нәргә аваздашлыгы.

Г. Камал драмалары. Аларда мәгърифәтчелек традициялә​ренең көчле булуы. 

Драматургның Совет чорындагы иҗат эшчәнлеге турында кыскача мәгълүмат бирү. Декламацияләре, алардагы төп мо​тивлар. Эстрада әсәрләре, аларда заман сулышының чагы​лышы. Г. Камалның татар драматургиясенә һәм театр сәнгатенә керткән өлеше.

Әдәбият теориясе. Юмор һәм сатира турында тулырак төшенчә бирү. Сатирик конфликт үзенчәлекләре.

Мөстәкыйль уку өчен. Г.Камал. «Безнең шәһәрнең серләре».

 Гафур Коләхмәтов

Тормыш юлы. Г. Коләхмәтов — социализм тәгълиматын актив пропагандалаучы.

Г. Коләхмәтов драмаларының яңалыгы. Бу яңалыкның, иң беренче, эчтәлек-фикердә булуы, социалистик идеология алып килүе. Кешенең яшәү мәгънәсен көрәштә күрү, рево​люцион активлыкны яклау. Аллегорик образлар, аларның фәлсәфи эчтәлеге.

«Яшь гомер» драмасы. Әдәбиятта яңа образлар — эшче, эшче-революционер образлары барлыкка килү. Драматик конфликтның яңалыгы, аның, асылда, пролетар идеология җирлегендә хәл ителүе. Эшче сыйныф мәнфәгатьләре алга чыгарылу, моның фәлсәфи нигезләрен ачыклау. Мәхәббәт хисе​нең һәм сыйнфый мәнфәгатьләрнең каршылыкка керүе, соңгысына өстенлек бирелү. Гуманизмның пролетариат нокта​сыннан торып хәл ителүе, үч алу, көч куллану һәм билгеле бер дәрәҗәдә мәрхәмәтсез буйсындыру фикере урын алу. Бай​лык һәм шәхес, байлык һәм хатын-кыз мөнәсәбәтләренә ка​раш. Татар җәмгыятендә гаять актуаль булган һәм чишелеше табылмаган бу мәсьәләне пролетар идеология җирлегендә хәл итеп булырына язучының ышанычы чагылу.

Драмада психологизм. Сюжет һәм композиция үзенчәлек​ләре.

Г. Коләхмәтов иҗатының әһәмияте.

Әдәбият теориясе. Пьесаның төзелеше һәм стилистик үзенчәлекләре. Сәхнә әсәрендә сәнгатьчә детальләрнең, ремар​калар, афиша, пауза, репликаларның роле.

Мөстәкыйль уку өчен. Г.Коләхмәтов. «Ике фикер» драмасы.

 XX гасыр башы татар әдәбиятына күзәтү рухында йом​гак ясау. Әсәр теле. Әдәби тәнкыйть.

Бүлекнең төп эчтәлеге: XX гасыр башы татар әдәбиятына күзәтү рухында йом​гак ясау.

Бу чордагы балалар әдәбияты, публицистика, әдәби тән​кыйть турында белешмәләр бирү. 

 Совет хакимияте башланганда татар әдәбияты

1917 елда революцияләр һәм татар язучылары, аларның инкыйлабка килү юллары. Октябрь революциясе идеяләренең татар әдәбиятында чагылуы. Беренче чор әсәрләрдә, бигрәк тә шигырьләрдә, инкыйлаб идеяләрен (иҗтимагый тигезлек, ирек, сугышны туктату һәм тынычлык өчен, җирне кресть​яннарга бирү өчен көрәш) гомумкешелек идеаллары рухында кабул итү һәм сурәтләү, сыйнфый азатлык көрәшен идеаллаш​тыру, аны гомумкешелек кыйммәтләренең берсе һәм иң мөһи​ме төсендә кабул итү һәм сурәтләргә омтылу. Сыйнфый азат​лык фикерендә көч куллану һәм үч алуга чакыруның торган саен көчәя баруы: «вату-җимерү», «бәреп төшерү һәм буй​сындыру», «тартып алу һәм көчләп тигезләү», «һәркемгә ярлы халык кичергән авырлыкларны татып карау» кебек мотивлар​ның төрле вариацияләрдә яңгыравы.

Революцияләр һәм гражданнар сугышы чоры әдәбиятына гомуми күзәтү. Көрәштә җиңү тантанасын күрсәтү өчен, поэ​зиядә абстракт һәм космик образ-символларның активлашуы. Драматургиядә һәм прозада иҗтимагый конфликтның төп урынны алуы. Сәгыйт Сүнчәләйнең «Ихтилал шигырьләре», М. Гафуриның «Кызыл байрак» исемле шигырьләр җыен​тыклары, ал арда инкыйлаби көрәш мотивларының чагылуы. Ф. Бурнашның «Таһир—Зөһрә» трагедиясе, «Яшь йөрәкләр» комедиясе. Бу әсәрләрдә сыйнфый тигезсезлекне кире кагу үзенчәлекләре. 

20 нче еллар әдәбияты. 
Әдәби процесска гомуми характеристика. Яңа газета-журналлар, әдәби төркемнәр һәм агымнар («Октябрь күмәге», футуризм, имажинизм). Яңа тормышның поэтик бизәкләрен һәм сурәтләү телен эзләү.

Әдәбияттагы төп темалар. Революция һәм шәхес, кеше бәхете темасы. М. Гафури, Ф. Бурнаш, Н. Исәнбәт шигырь-поэмалары. Яңа җәмгыять өчен көрәшне һәм батырлыкны романтик бизәкләрдә сурәтләү (К. Нәҗми. «Шобага», «Яр буен​дагы учаклар» ).
Әдәбиятта Ленин образы, аны илаһилаштыру, идеаллаш​тыру (Һ. Такташ, Ф. Бурнаш, К. Нәҗми, Г. Кутуй шигырь һәм поэмалары). Бу образ-менәздә яңа кеше, шәхес-көрәшче сыйфатларын сәнгатьле сурәтләргә омтылыш.

Әсәрләрдә Татарстан темасы. Сыйнфый азатлык белән милли азатлыкны берләштереп аңлау.

Революцион аскетлык темасы (Ш. Усманов. «Ил кызы», «Краском мәхәббәте» хикәяләре; Ф. Бурнаш. «Хөсәен мир​за» драмасы һ. б.). Шәхес теләк-омтылышларын сыйнфый көрәшкә буйсындырып аңлау һәм сурәтләү, гомумкешелек кыйммәтләрен һәм кеше шәхесен артка чигерү.

20 нче елларда сатира, аның объектлары. Искелек белән көрәш үзенчәлекләренең әдәбиятта чагылуы.

  Галимҗан Ибраһимов 

Тормышы, көрәш һәм иҗат юлы.

Беренче әсәрләре (урта сыйныфларда һәм X сыйныфта өйрәнгәннәрне искә төшерү, гомуми күзәтү). Язучының «Яз башы», «Диңгездә», «Сөю — сәгадәт» хикәяләрендә табигать һәм кеше мөнәсәбәтен, табигатьнең гүзәллеге һәм бөеклеген, адәмнең табигать баласы булуын үзенчәлекле төстә сурәтләү. Мәхәббәтне матур итеп, сергә төреп, романтик тасвирлау. 10 нчы елларда язылган әсәрләрдә татар тормышының төрле якларын һәм үзенчәлекләрен чагылдыру. Шәхесне югары күтәреп, яки аның холкындагы бер сыйфатны үткенәйтеп тасвирлау, романтик буяуларга байлык («Йөз ел элек», «Уты сүнгән җәһәннәм», «Карак мулла» һ. б.). «Карт ялчы», «Көтүчеләр», «Табигать балалары» хикәяләрендә хезмәт ияләре вәкилләре образлары, иҗтимагый тигезсезлеккә ри​засызлык, рәнҗү белдерү, аңа каршы баш күтәрүне яклау, гаделсезлек өчен үч аласы килү теләген күрсәтү. Хикәяләрдә чагылган тормышчан кырыс дөреслек. Сәнгать һәм кеше проб​лемасы («Яшь йөрәкләр» романын да искә төшереп). «Көтү​челәр» сүзенә салынган эчке мәгънә. Гади хезмәтне сурәтләү үзенчәлекләре, крестьян хезмәтен, авыл кешеләре образларын бирүдә үзенчәлекләр.

Г. Ибраһимовның эстетик карашлары формалашу, аларда пролетар эстетиканың торган саен күбрәк урын ала баруы.

Әдипнең Совет чорында язган әсәрләрендә сыйнфый тигез​сезлекне һәм инкыйлаби көрәшне сурәтләү. Иҗтимагый азат​лык көрәшен изгеләштерү, аны кешелекнең иң бөек омтылы​шы итеп күрсәтергә омтылу. «Безнең көннәр» романы. «Яңа кешеләр» пьесасы. «Кызыл чәчәкләр» хикәясе. «Тирән тамыр​лар» романы. Боларда төп тема һәм образлар. Әсәрләрдә үтерү, үч алу фәлсәфәсенең яктыртылышы, сыйнфый тигезсезлекнең аерым кешене тәрбияләүдә, үзгәртүдәге роле чагылу.

«Казакъ кызы». Әсәрнең язылу һәм басылу тарихы. Роман турында татар, казакъ, төрекмән язучылары һәм тәнкыйть​челәре. Әсәрдәге вакыйгаларның «моңарчы татар әдәбиятында булмаган яңа бер хәят, яңа бер шигърият эченә алып» (Гали Рәхим) керүе.

Романның сюжет төзелеше. Казакъ далаларындагы берен​челек өчен барган партия-ыруглар көрәше сызыгы белән Карлыгачсылу—Арысланбай мәхәббәте сызыгының оста бәй​ләнеше. Яшьләрнең шәхси бәхет өчен көрәшләренең дәүләт өчен көрәштән өстен куелуы. Партия көрәшләренең халык язмышына җимергеч тәэсире, түбән катлауларга гына түгел, патша хакимиятенә оппозициядә булган милли көчләргә дә зарар китерүе. Биремҗан карт образында милләтнең акылы һәм буйсынмас рухы, иркенлеккә һәм иреккә омтылуы чагылу дәрәҗәсе.

Саран сурәтләрдә, үткен детальләрдә казакъ халкының бай рухы, матур гореф-гадәтләре, аерым кимчелекле яклары тасвирлану. Кеше рухының байлыгы белән иҗтимагый тигезсезлекнең үзара килешә алмавы мотивлары. Әсәрдәге тел-стиль үзенчәлекләре, хикәяләүдә эпиклык.

Г. Ибраһимовның Совет чорындагы күпьяклы иҗаты. Әсәр​ләрендә, публицистикасында, тәнкыйтендә һәм гыйльми хез​мәтләрендә эшче сыйныф идеологиясе үткәрелү. Бу идеоло​гияне берьяклы, күпертеп аңлау һәм үткәрергә омтылу.

Татар әдәбияты һәм мәдәнияте өчен бу иҗатның әһәмияте.

Әдәбият теориясе. Әдәбиятның интернациональ мәгънәсе. Стиль турында төшенчә. Эпиклык.

Мөстәкыйль уку өчен. Г. Ибраһимов. «Тирән та​мырлар».
Һади Такташ 

Шигырьләр: «Газраиллар», «Күктән сөрелгәннәр», «Антым», «Урман кызы», «Эшлиләр», «Мәңгелек әкият», «Сагыну», «Такташ үлде», «Урман», «Карт артист», «Давылдан соң», «Син дә үл инде». «Әйдә, энем!», «Җырланачак җырлар турын​да», «Бүгенге матурлык», «Җырым сиңа булсын», «Болай... гади җыр гына», «Үтеп барышлый», «..Ай кебек озак яшәмәбез»;
поэмалар: «Мәхәббәт тәүбәсе», «Киләчәккә хатлар»; «Югал​ган матурлык» пьесасы.

Шагыйрьнең тәрҗемәи хәле, иҗаты, шәхесе.

Беренче чор иҗатында гомумкешелек кыйммәтләре чагы​лу. Мифологик образларга игътибар. Иҗтимагый тигезсез​лек, сугыш афәтләрен, кешелек җәфалары өчен җан әрнүне үзенчәлекле, абстракт дини-мифологик һәм космик образлар​да чагылдыру.

«Такташ үлде», «Син дә үл инде» — манифест рухындагы шигырьләр, аларда искелеккә каршылыкны чагылдыру үзен​чәлекләре. Көрәшче аскетлыгы, аны үзенчәлекле төстә яклау.

Һ. Такташ иҗатына яңа, реалистик алым-сурәтләр килеп керү һәм активлашу. Яңа әдәби агымнар эзләү. Тормышчан образларда, бер яктан, гомумкешелек кыйммәтләре чагылу, икенче яктан, илне үзенә буйсындырган «социалистик» идеология. «Әйдә, энем!», «...Инде бу кырларда» шигырьләре. Яшәү мәгънәсен, иң әүвәл, сыйн​фый азатлык көрәшендә күрү, шәхес азатлыгы фикерен сыйн​фый көрәш идеяләренә буйсындыру. «Үтеп барышлый», «Ак чәчәкләр». Яшәү мәгънәсен һәм матурлыгын табигать һәм шәхес берлегендә табу.

Мәхәббәт, ата-ана һәм балалар мөнәсәбәтләрен иң изге, бөек хисләр төсендә җырлау. «Мәхәббәт тәүбәсе» поэмасы, «Югал​ган матурлык» драмасы.

«Киләчәккә хатлар» поэмасы. Форма яңалыгы, үзенчә​лекләре. Шагыйрь, Мохтар карт, эшче образлары. Аларда чор​ның катлаулы атмосферасында шәхес язмышы, коммунистик идеология тудырган каршылыклар чагылу. Коллектив һәм шәхес, күмәк хезмәт һәм шәхси җаваплылык мөнәсәбәте мәсь​әләләре, авторның ал арны рәсми идеология таләпләренә туры китереп хәл итәргә омтылуы. Шәхси милекчелек һәм күмәк​ләштерү сәясәте бәрелеше тудырган ситуациядә крестьян язмышы, аның перспективасы. Поэма исеменең метафорик яңгыраш алуы.

Һ. Такташ иҗатында пролетариат дәверенең үзенчәлекләре, уңай яклары һәм кимчелекләре чагылу.

Шагыйрьнең поэзиягә алып килгән яңалыгы. Яңа образ​лар, фикерләр, сурәтләү чаралары. Бу иҗатның татар әдәбия​ты өчен әһәмияте.

Әдәбият теориясе. Шигырь төзелеше турындагы мәгълүмат​ларны киңәйтү, бербөтен төшенчә тудыру. 


Фатих Әмирхан. «Шәфигулла агай» 

Әсәрнең язылу һәм саклану тарихы. Вульгар идеологиянең шәхескә тискәре тәэсирен ачып салу. Шәфигулла образы, ярдәмче персонажлар образлары. Яңа җәмгыятьтә торган саен күбрәк урын ала барган примитив тәртипләр, алар-ның милли гадәт-йолалар белән көлкеле дә, кызганыч та тар-тыш-бәхәсе, аларны берничә яссылыкта чагылдыру. Повесть​ның төзелеше, үзенчәлекләре, арттыру алымнары.

Әсәрнең совет тәртипләренә һәм вульгар социологизмга беренче үткен сатира булуы.

Әдәбият теориясе. Гипербола. Шарж. 

Кәрим Тинчурин 

Тормыш юлы турында мәгълүмат бирү. Драматургиясе, төп әсәрләре. Асылда, комедияләр остасы булып, иске җәмгыятькә һәм яңа җәмгыятьтәге аерым кимчелекләргә көлке һәм са​тира угын юнәлтүе.

«Американ» комедиясе. Әсәрдә көлке эченә көлке яшерелеп бирелүе, конфликтның бу җәһәттән үзенчәлеге. Сатирик көлүнең төп объекты итеп иске җәмгыятьнең ташландык катламы алыну. Сатирик персонажларның үзләренә генә хас сыйфатларын күрсәтүдә буяулар төрлелеге. Милләтне артка сөйрәүче иске гореф-гадәтләрне, аерым сыйнфый катлаулар​ны чагылдырган образлар, аларның үз-үзләрен фаш итүгә нигезләнгән сурәтләү үзенчәлекләре. Наданлык, мин-минлек, байлыкка һәм шөһрәткә омтылу, кеше җилкәсендә яшәргә маташу, хөсетлек кебек сыйфатларны милли тарлык һәм мил​ли нигилизм кебек күренешләр белән бәйләп-аралаштырып күрсәтү. Көлкеле хәлләр һәм вакыйгалар, аларның оста эшләнгән булуы. Төп һәм ярдәмче образлар, аларның сыйфат​лары. Әсәрнең төзелеше, тел-стиль чараларының байлыгы, татар теленең каламбур мөмкинлекләреннән тулы һәм белеп файдалану. Көлке тудыруның башка алымнарына мисаллар. Ул алымнарның көлкеле үзәк сюжетка оста бәйләнгән булуы.

К. Тинчурин иҗатының әһәмияте.

Әдәбият теориясе. Комедия жанры турында бербөтен төшенчә тудыру.

Мөстәкыйль уку өчен. К.Тинчурин. «Сакла, шарт​ламасын!» комедиясе

 Йомгаклау.

КАЛЕНДАРЬ-ТЕМАТИК ПЛАН
	№
	Дәрес темасы
	 Эшчәнлек төре
	Контроль төре
	План
	Үтәлеш

	1

2
	Кереш. Гасыр үзенчәлекләре. Татар әдәбиятының сикәлтәле юллары. Әдәбият-сәнгать үсешен тәэмин иткән алшартлар һәм сәбәпләр.Сүз сәнгате үсешенең яңа күтәрелеше.


	Актуальләштерү. Укучыларның ХХ гасыр башы вакыйгалары турында ниләр белүен ачыклау: 1905, 1906, 1914, 1917, 1918-1921 еллар нәрсә сөйлиләр?  Әңгәмә.

“Әдәбият белеме сүзлеге” буенча төркемнәрдә эш: реализм, акмеизм, рамантизм, футуризм, модернизм һ.б.  ХХ йөз башында татар телендә чыккан газета-журналлар.

Татар театрының оешуы.
	10, 14-15, 21 нче битләрдәге сорауларга җавап бирү.
	3.09

7.09


	

	3

4
	Гаяз Исхакый. Тормыш юлы һәм иҗаты.

 “Иң саф бер фидакарь”. 

Беренче әсәрләре: “Кәләпүшче кыз”, “Бай углы”
	Дини һәм колониаль изелү. 

Укытучы лекциясе. Лекциянең төп моментларын язып бару. “Ике йөз елдан соң инкыйраз” әсәренең аерым өлешләрен аңлатмалы уку. “Кәләпүшче кыз”, “Бай углы”н уку, төп образ һәм проблемаларны язып кую. 
	31-32, 36-36, 40 43 нче битләрдәге сорауларга җавап бирү.
	10.09

14.09
	

	5
	Г.Исхакый ның беренче пьесалары “Өч хатын белән тормыш”, “Ике гашыйк” пьесалары
	Лекция. 

Әсәр буенча эш: сюжеты, темасы, идеясе, композициясен тикшерү. 

Дәфтәрләрдә язмалар булдыру.
	52 нче биттәге сорауларга җавап бирү.
	17.09
	

	6
	Г.Исхакый- яңа әдәбиятка нигез салучы.”Ике йөз елдан соң инкйраз”
	Драма. Комедия.

Лекция. Әсәрләр буенча 

эш: сюжеты, темасы, идеясе, композициясен тикшерү. 

Дәфтәрләрдә язмалар булдыру.
	
	21.09
	

	7
	“Тормышмы бу?”, “Мулла бабай”, “Алдым – бирдем” , “Мөгаллим”...әсәрләре турында
	
	
	24.09
	

	8
	Г.Исхакый “Сөннәтче бабай” повесте. 


	Конфликт.Текст буенча 
эш: аңлатмалы уку.

Анализ: күңел дөньясы, ир белән хатынның гаиләдәге роле, әдәбиятта һәм сәнгатьтә аңа охшаш образлар.
	59 нчы биттәге сорауларга җавап бирү.
	28.09
	

	9
	Сәхнә теле белән. “Зөләйха” драмасы
	
	
	1.10
	

	10
	КТУ. “Ул әле өйләнмәгән иде” повесте.

Г.Исхакый иҗатының татар әдәбияты өчен әһәмияте.
	“Ул әле өйләнмәгән иде” әсәренә мөстәкыйль анализ. 

“Катнаш никахка синең мөнәсәбәтең” –  диспут.
	Диспутта катнашуны бергәләп бәяләү.
	5.10
	

	11
	БСҮ. Г.Исхакый иҗаты буенча сочинение. (№1)
	
	Сочинение.
	8.10


	

	12

13
	Ф.Әмирханның тормышы һәм иҗаты. “Хәят” повестен уку

“Хәят” повестена анализ
	Актуальләштерү. И.Тургенев әсәрләрен искә төшерү (“Дворянское гнездо”, “Ася”, “Рудин”). Ф.Әмирхан турында алдагы сыйныфларда узганнарны кабатлау. Пейзаж. Романтизм.Укытучы лекциясе.

Ф.Әмирханның тормыш юлы, иҗаты турында яңа белемнәр туплау. Хронологик таблица эшләү.


	91 нче биттәге сорауларга җавап бирү.
	12.10
15.10


	

	14

    15

    16
	Г.Ибраһимов.“Яшь йөрәкләр”

  романы. 
Г.Ибраһимов.“Яшь йөрәкләр”
 романы.
Г.Ибраһимов.

“Яшь йөрәкләр” романы.Җәләш

Сабир,Зыя образлары
	Әсәр буенча эш: аңлатмалы уку, әңгәмә, алдагы дәресләрдә куелган сорауларга әсәрдән җаваплар табу. 

Әсәрдәге метафораны табу. Авторның бәясе. Романны укучыларның үзләренә дәвам иттереп карау.
	
	19.10

22.10

26.10


	

	17

18
	Ш.Камалның биографиясе, иҗатына күзәтү. “Акчарлаклар” повесте.  
	8 нче сыйныфта үткәннәрне искә төшерү.

Укытучы сөйләме.

“Әдәбият белеме сүзлеге” буенча эш: образ, символик образлар. 

Төп образларга характеристика бирү.
	битләрдәге сорауларга җавап бирү.
	29.10
9.11
	

	19
	ХХ йөз башында татар прозасы ирешкән уңышлар.
	Кабатлау, гомумиләштерү.
	Тест.
	12.11
	

	20
	ХХ йөз башы татар поэзиясенә күзәтү. 
	Укытучы сөйләме. Төп фикерләрне язып алу.
	121 нче биттәге  сорауларга җавап бирү.
	16.11
	

	21
	Г.Тукай. Тормыш баскычлары. Шагыйрьнең беренче иҗат тәҗрибәләре.
	Шагыйрьнең тәрҗемәи хәле турында моңарчы алган белемнәрне искә төшерү. Дидактика. Традиция. Фольклор.
	Интерактив тест 
	19.11
	

	22

23
	Тукай шигъриятендә иҗтимагый рухның көчәюе. 

 Тукай лирикасы, үзенчәлекләре.
	Лирик герой, идеал.

Укытучы лекциясе. 

Шигырьләрне аңлатмалы сәнгатьле уку, укыганны тыңлау.

Шигырь анализы.
	Мөстәкыйль эш.
	23.11

26.11
	

	24

25
	Милли поэзиягә Тукай керткән яңалыклар, табышлар. Г.Тукай турында тәнкыйтьчеләр һәм әдәбият фәне.


	Новаторлык. Образ.

Укытучы сөйләме.

Тәнкыйть мәкаләләре белән эш.

Сүзлек буенча эш.Дәреслек буенча эш.Рефератлар яклау.
	
	30.11

3.12
	

	26
	Дәрдемәнд. Шагыйрьнең тәрҗемәи хәле. Шигырьләре.
	Укытучы лекциясе. Язучы иҗатының тирәнлеген тоярга булышу.

Шигырьләрен сәнгатьле аңлатмалы уку.Шигырь анализы.
	165-166 нчы битләрдәге сорауларга җавап бирү.
	7.12
	

	27
	Дәрдемәнд шигырьләрендә лирик герой. 

ӘТ: Татар шигыре төзелеше, үзенчәлекләре, гомуми билгеләре. Поэзия төрләре.
	Шигырьләрен сәнгатьле аңлатмалы уку.

Әдәбият белеме сүзлеге буенча эш.

Шигырь анализы.

“Кеше һәм өмет” дигән темага әңгәмә.
	
	10.12
	

	28

29
	Сәгыйть Рәмиев. Тормышы һәм иҗат юлы. “Низамлы мәдрәсә” пьесасы. “Таң вакыты” шигыре.
	Романтизм. Лирик герой. Мәгърифәтчелек.

“Яз чәчге”, “Талчыбык” шигырьләрен яттан сөйләү.

Укытучы сөйләме. Язучының күпкырлы талант булуына басым ясау:

- гыйсъянчы образы;

- хатын-кызларга мөнәсәбәте;

- Аллага мөнәсәбәте.

 Шигырьләре буенча эшләү. Сәнгатьле аңлатмалы уку. Дәреслектәге биремнәр буенча эш.
	181 нче биттәге сорауларга җавап бирү.
	14.12

17.12


	

	30
	С.Рәмиевнең “Идел” газетасындагы эшчәнлеге, бу чордагы иҗаты. 
	Образ. Реализм.

“Таң вакыты”, “Дөньяга” шигырьләрен яттан сәнгатьле итеп сөйләү.
	
	21.12


	

	31
	КТУ. С.Рәмиев “Яшә, Зөбәйдә, яшим мин!” 

ӘТ: иҗат методы буларак романтизм.
	“Яшә, Зөбәйдә, яшим мин!” әсәре буенча мөстәкыйль эш.
	
	24.12


	

	32

33
	М.Гафури иҗатына күзәтү. 
М.Гафури шигырьләре

	Лирик герой.

Укытучы лекциясе.

Шигырьләрне аңлатмалы, сәнгатьле уку. Шәхес ирегенең социаль иреккә әйләнүен күрсәтү.

Шигырьләренә анализ ясау.
	сорауларга җавап бирү.
	11.01

14.01
	

	34

35
	Н.Думавиның тормышы һәм иҗатына күзәтү. Думави иҗатының әһәмияте.
	Традициялелек. 

Укытучы лекциясе. Шагыйрьнең каршылыклы шәхес икәнен ачыкларга омтылыш. Иҗатка мөнәсәбәте.

“Үтте...үтә”- соңгы строфа алдыннан буш калган юлны тутырып язу. Биремнәр буенча эш.

“Минем холкым – минем язмышым” – диспут.
	сорауларга җавап бирү.
	18.01

21.01


	

	36
	ХХ йөз башы драматургиясенә күзәтү.
	Жанр. Драма. Романтик драма. Романтик герой.

Укытучы сөйләме. Татар театры турында укучылар чыгышы.
	1-3 нче сорауларга җавап бирү.
	25.01


	

	37
	М.Фәйзи драматургиясе. Драматургиягә килгән яшь көчләр (Ф.Сәйфи-Казанлы, К.Тинчурин, Ф.Бурнаш). Тематик байлык һәм сәнгатьчә үзенчәлекләр турында йомгак.
	Чыгышларны тыңлау, кыскача язып алу.
	7-8 нче сорауларга җавап бирү.
	28.01
	

	38
39
	Г.Камалның тормышы һәм иҗат юлы. 
“Банкрот” комедиясе. Сюжеты һәм композициясе, образлар системасы. 


	Алдагы сыйныфларда узган материалны искә төшерү. “Беренче театр”, мәгърифәтчелек, Сюжет, композиция.

Укытучы сөйләме. Батулланың “Тузга язмаган хәлләр” китабыннан кызыклы истәлекләр уку.

“Банкрот” әсәре буенча аңлатмалы эш, рольләргә бүлеп уку.

Персонажларга характеристика бирү: Сираҗетдин, Гөлҗиһан, Доктор.
	Хронологик таблица.
	1.02

4.02


	

	40
	Г.Камалның совет чорындагы иҗаты. 

ӘТ: Сатира турында тулырак төшенчә бирү. Сатирик конфликт үзенчәлекләре.
	Укытучы сөйләме. 

“Әдәбият белеме сүзлеге” белән эш: сатира турында тулырак төшенчә бирү, сатирик конфликт үзенчәлекләре.
	Конспект.
	8.02
	

	41
	 КТУ. “Безнең шәһәрнең серләре”.
	Әсәргә анализ. Сәнгатьле уку.
	
	11.02
	

	42
	БСҮ.Сочинение Г.Камал –комидия остасы
	
	
	15.02
	

	43
	Г.Коләхмәтовның тормыш юлы. 
	Драматик конфликт. Сюжет. Композиция. Ремарка. Реплика.

Кереш лекция. Тормыш юлы, социалистик идеалга килү юлы. Шәхес буларак ачыклау. Әсәрләренең үзенчәлеге. “Уалган мол” әсәре.
	259 нчы биттәге сорауларга җавап бирү.
	18.02


	

	44
	“Яшь гомер” драмасы. Г.Коләхмәтов иҗатының әһәмияте.


	“Яшь гомер” әсәре буенча эш. Эшче, эшче-революционер образлары.

Әдәбият белеме сүзлеге” буенча эш. Сюжет, композициясен ачыклау.  
	Мөстәкыйль эш.
	14.03


	

	45
	КТУ. Г.Коләхмәтов “Ике фикер”.


	
	Мөстәкыйль эш.
	22.02
	

	46
	ХХ йөз башы әдәбиятына күзәтү рухында йомгак. 
	Лекция. Балалар язучылары. Журналистлар. Тәнкыйтьчеләр. 

Г.Тукайның “Исемдә калганнар”, “Сабыйга”, “Эш беткәч, уйнарга ярый”, “Эшкә өндәү”, “Бала белән күбәләк”, “Кызыклы шәкерт”, “Таз”; Дәрдемәнднең “Басуда үскән күлмәк” әсәрләрен анализлау.
	Тест.
	25.02


	

	47
	Совет хакимияте башланганда татар әдәбияты. 
	Гражданнар сугышы. М.Гафури иҗатын кабатлау.

Укытучы лекциясе. Төп фикерләрне язып алу. 

Әсәрләр буенча эш.  
	289 нчы биттәге  сорауларга җавап бирү.
	1.03


	

	48
49


	20 нче еллар әдәбияты. Әдәби процесска гомуми характеристика.
Әдәбиятта төп темалар
	Әсәрләр буенча эш. Тема һәм идеяләрен ачыклау. Төп образлар өстендә эш.
	
	4.03

11.03


	

	50
	Г. Ибраһимов тормышы,көрәше һәм иҗат юлы.Беренче әсәрләре
	Алдагы сыйныфларда Г.Ибраһимов иҗаты буенча өйрәнгәннәрне искә төшерү. Пейзаж. Романтизм иҗат юнәлеше.

Яңа белемнәр үзләштерү. Язучы тормышы, иҗаты турында телдән журнал. Укытучы лекциясе.

Төп төшенчәләр: психологик роман, шәхес иреге, күңел монологы, рухи ихтыяҗ.


	
	15.03


	

	51
	Г.Ибраһимовның 10 елларда язылган әсәрләре “Безнең көннәр” романы, “Яңа кешеләр” пьесасы турында мәгълүмат.
	Текст буенча эш: 

“Көтүчеләр” –  эчке мәгънәне табу;

“Кызыл чәчәкләр”, “Безнең көннәр”, “Яңа кешеләр” –  үч алу, үтерү фәлсәфәсенең яктыртылышын әсәр буенча күзәтү.
	
	18.03


	

	52

53
	“Казакъ кызы” романы. Г.Ибраһимовның совет чорындагы күпьяклы иҗаты.


	Новаторлык терминын искә төшерү. Идеология төшенчәсен кабатлау. 

Укытучы сөйләме. Төп фикерләрне язып кую. 

 Әсәр буенча эш: укыганнарны искә төшерү. Автор артыннан барып әсәрне анализлау – практик эш (нинди иҗат ысулы белән язылган, кайсы традицияләрне дәвам итә, ниниди идея уздырыла)
	Мөстәкыйль эш.
	29.03

1.04


	

	54
	КТУ. Г.Ибраһимовның “Тирән тамырлар” романы.
	Искә төшерү: сюжет, композиция.

Әсәрне язучы артыннан барып анализлау.
	Әңгәмәдә катнашуны бергәләп бәяләү.
	5.04


	

	55
	БСҮ. Г.Ибраһимов иҗаты буенча сочинение (№2).
	Г.Ибраһимов иҗатын гомумиләштереп кабатлау һәм сочинение өчен план төзү, эпиграфлар, цитаталар сайлау.
	Сочинение.
	8.04
	

	56


	Һ.Такташның тәрҗемәи хәле, иҗаты, шәхесе. Беренче чор иҗаты.
	Шагыйрь турында алдагы сыйныфларда узганны кабатлау. Мифлар, идеология.

Төп фикерләрне язып алу. Иҗатының төп үзенчәлекләрен атау.

Шигырьләрне сәнгатьле уку һәм анализлау. Шул чордагы тәнкыйть белән бергә алып бару. “Әдәбият белеме сүзлеге” буенча эш.


	Конспект, хронологик таблица яки тест.
	12.04


	

	57
58


	“Мәхәббәт тәүбәсе” поэмасы.
 “Югалган матурлык” драмасы.


	Поэма жанры, драма, метафора нәрсә ул?  “Татар шигырь төзелеше”, басымлы, басымсыз иҗекләр, шигырь ритмы, рифма. Новаторлык.

Укытучы сөйләме.

Аңлатмалы уку. Әсәрләр өстендә эш: проблемалы анализлау.
	Сорауларга җавап бирү.
	5.04
19.04
	

	59
	“Киләчәккә хатлар” поэмасы. 


	Аңлатмалы уку,анализ 
	354 нче биттәге сорауларга җавап бирү.
	22.04
	

	60

61
	БСҮ. Сочинение. “Һ.Такташ – татар әдәбиятын яңа идеяләр һәм әдәби геройлар белән баеткан олы шагыйрь” (№4)
	Һ.Такташ иҗатын гомумиләштереп кабатлау һәм сочинение өчен план төзү, эпиграфлар, цитаталар сайлау.
	Сочинение.
	26.04

29.04
	

	62

63
	Ф.Әмирхан. “Шәфигулла агай”
 . Ф.Әмирхан. “Шәфигулла агай”әсәрен анализлау


	Гипербола. Анархия. Идеология.Композиция. Сатира.

1991 нче елда гына басылуына игътибар иттерү. Кызыллык – хакимият символы.

Аңлатмалы сүзлек буенча эш: анархия, вульгар, идеология.

“Әдәбият белеме сүзлеге” буенча эш: шарж.

Әсәр буенча эш : анализ, сурәтләү чаралары, автор стиле
	384 нче биттәге сорауларга җавап бирү.
	3.05

6.05

	

	64

65

66


	К.Тинчуринның тормыш юлы. Драматургиясе, төп әсәрләре. “Американ”комедисен уку
“Американ”комедисен анализлау
	Конфликт. Сатира. Драма.

Укучы чыгышын тыңлау.

Истәлекләр уку.

Әсәр буенча эш: аңлатмалы, рольләргә бүлеп уку.

Анализ.
	398 нче биттәге сорауларга җавап бирү.

Мөстәкыйль эш.
	10.05

13.05


	

	67
	КТУ.  “Сакла, шартлама

сын” комедиясе.


	Төп фикерләрне язып алу.

Сүзлек буенча эш.

Әсәр анализы.
	
	17.05
	

	   68

   69   
	Тинчурин иҗатының әһәмияте.. Сочинение
	Төп фикерләрне язып алу.
	Викторина.
	20.05

24.05
	

	   70
	Ел буена үткәннәрне кабатлау. Йомгаклау.
	
	Контроль эш. Тест.
	27.05
	


   Укчыларның белемнәрен бәяләү

Сочинение бәяләү нормалары

	№
	Эшнең эчтәлеге һәм теле
	Грамоталылыгы
	Билге

	1
	Эчтәлек темага туры килә; язмада фактик ялгышлар юк;план (яки плансыз) эзлекле язылган;теле бай, образлы, стиль бердәмлеге сакланган
	1 орфографик яки пунктуацион (яки грамматик) хата бар
	“5”ле куела

	2
	Язманың эчтәлеге темага туры килә, ул дөрес ачылган; 1 фактик хата җибәрелгән, хикәяләү эзлеклелелегендә артык әһәмияте булмаган бозу сизелә;тулаем алганда, теле бай, образлы; стиль бердәмлеге сакланган
	2 орфографик,1 пунктуацион (яки1 грамматик) хата бар
	“4”ле куела

	 3
	Эчтәлекне бирүдә мөһим читләшүләр бар: ул нигездә дөрес, ләкин фактик төгәлсезлекләр очрый, хикәяләү эзлекле түгел; телнең ярлылыгы сизелеп тора; синонимик сүзләрне аз куллана, бертөрлерәк синтаксик төзелмәләр файдалана, образлы түгел, сүз куллануда ялгышлар җибәрә; стиль бердәмлеге сакланып җитмәгән.
	3 орфографик,2 пунктуацион 1 грамматик хата бар
	“3”ле куела

	4
	Тема ачылмаган; фактик төгәлсезлекләр күп, планга туры килми, эзлеклелек бозылган; теле ярлы; сүз куллану ялгышлары еш очрый; стиль бердәмлеге юк.
	Орфографик хаталарның саны 3тән, пунктуацион хаталарның саны 2дән, грамматик хаталарның саны 3 тән артык
	“2”ле куела


Укыту-методик комплекты

Дәреслек: Әдәбият (ХХ йөз башы һәм 20 нче еллар): татар урта гомуми белем бирү мәктәпләренең 10 нчы сыйныфлары өчен дәреслек / М.Х.Хәсәнов, А.Г.Әхмәдуллин, Ф.Галимуллин, И.З.Нуруллин; А.Г.Әхмәдуллин редакциясендә. – Казан: Мәгариф, 2011. 

Хрестоматия: А.Әхмәдуллин, Ф.Галимуллин.  “Әдәбияттан хрестоматия”, 10 нчы сыйныф, “Мәгариф” нәшрияты, Казан, 2011.
Методик кулланмалар: 

1. Д.Ф.Заһидуллина, М.И.Ибраһимов, В.Р.Әминева. Әдәби әсәргә анализ ясау. Казан, “Мәгариф” нәшрияты, 2005.

2. Х.Миннегулов. Гаяз Исхакыйның мөһаҗирлектәге иҗаты. Казан, Татарстан китап нәшрияты, 2004. 

3. Р.Даутов. Балачак әдипләре. 1, 2, 3нче том. Казан, “Мәгариф” нәшрияты, 2002, 2004, 2005.

4.  Заһидуллина Д.Ф. Мәктәптә татар әдәбиятын укыту методикасы. – Казан: “Мәгариф”, 2004.

        5. Әдәбият белеме: Терминнар һәм төшенчәләр сүзлеге. – Казан: “Мәгариф”, 2007.

        6. Син кайттың, Исхакый, Ватанга. – Казан: РИЦ “Школа”, 2008.

Электрон әсбаплар

	Әсбап төре
	Исеме
	Сыйныф

	Мультимедияле программа. 
	Гаяз Исхакый. Әдипнең тормыш юлы һәм иҗаты.
	7-11

	Мультимедияле программа. Effecto studios, 2005.
	Габдулла Тукай. Тормыш юлы һәм иҗаты.
	5-11

	Рус, татар, инглиз һәм немец телләрендә мультимедияле басма. ООО “Мастер”.
	Габдулла Тукай. DVD.

1. 1 нче том: “Тукай хакында”, “Галерея”.

2. 2 нче том: Шигырҗләр, поэмалар.
	5-11

	Комплект - 6 CD
	Татар әдәбияты дәресләренә фонохрестоматия -  “Аксу” студиясе, 2008.
	5-11

	Татарстан мәдәни традицияләрен саклау һәм үстерү буенча “ВАМИН” Фонды. Дисклар коллекциясе. 2009.
	Габдулла Тукай. Энциклопедия.

1. DVD - Сайланма әсәрләр. Телеспектакль (татар телендә).
2. DVD – Тукай. Фильм (татар, рус һәм инглиз телләрендә).

3. DVD – Тормышы һәм иҗаты (татар һәм рус телләрендә).

4. CD – Шигырьләр. Аудиокитап (татар телендә).
	5-11


Тест 
1. Татар телендә басылган беренче гәзит.

А) “Йолдыз”;

Б) “Нур”;

В) “Азат”.

2. Татар театрына ничәнче елда нигез салына?

А) 1905;

Б) 1906;

В) 1917.

3. XX йөз башында кайсы иҗат юнәлеше өстенлек итә?

А) модернизм;

Б) реализм;

В) романтизм.

4. Рәсми рәвештә беренче булып уйналган сәхнә әсәре:

А) “Галиябану”;

Б) “Өч хатын белән тормыш”;

В) “Ике гашыйк”.

5. Түбәндәге әсәрләр арасыннан кайсын хыялый повесть дип атарга мөмкин?

А) “Зөләйха”;

Б) “Яшь йөрәкләр”;

В) “Ике йөз елдан соң инкыйраз”.

6. “Көчләп урыс итеп булмый, көчләп татар итеп булмый. Болар бар да юк эш...” Бу сүзләр кайсы әсәрдән?

А) “Сөннәтче бабай”;

Б) “Акчарлаклар”;

В) “Зөләйха”.

7. “Акчарлаклар” әсәрендәге акчарлаклар  образының төре.

А) аллегорик;

Б) символик;

В) типик.

8. Татар милли шигъриятенә нигез салучы.

А) М.Гафури;

Б) Дәрдмәнд;

В) Г.Тукай.

9. Түбәндәге шигырь юллары кемнеке?

Мине утка аткан ул – син,

Мине суга салган да – син,

Утта янсам, суга батсам,

Тартып алган Аллам да – син!

А)  С.Рәмиев;

Б) Г.Тукай;

В)  Н.Думави.

10. XX йөз башы типик сәүдәгәр образын чагылдырган әсәр.

А) “Галиябану”;

Б) “Беренче театр”;

В) “Банкрот”.
11. “Банкрот” ның жанры

А) драма;

Б) комедия;

В) трагедия.

12. Г.Коләхмәтовның татар әдәбиятына алып килгән яңалыгы

А) драма язу;

Б) аллегорик образ тудыру:

В) революция темасы күтәрү.

13. Реализм иҗат юнәлешенең бер агымы

А) гыйсъянчылык;

Б) тәнкыйди;

В) сентиментализм.

14. Түбәндәге сүзләрнең кайсы пьеса төзелешенә карамый?

А) ремарка;

Б) афиша;

В) эпилог.

15.  XX йөз башында әдәбиятта күтәрелгән төп проблема

А) экология;

Б) милли азатлык;

В) телне саклау.

16. XX йөз башында матбугат һәм театрга нигез салынуга этәргеч биргән төп фактор

А) 1914 нче Беренче Империалистик сугыш;

Б) 1917 нче елгы Октябрь инкыйлабы;

В) 1905 нче елгы Беренче Рус инкыйлабы.

17. Сәхнә әсәрләрен хәрәкәткә китерүче төп фактор

А) конфликт;

Б) эчке композиция;

В) образлар системасы.

18. Мөһаҗирлектә иҗат иткән язучы

А) Г.Ибраһимов;

Б) Г.Исхакый;

В) Ш.Камал.

19. Хисләрнең капма-каршылыгына нигезләнгән сурәтләү чарасы

А) метафора;

Б) антитеза;

В) сынландыру.

20. Яшерен чагыштыру (троп)

А) эпитет;

Б) метафора;

В) гипербола.


